
Sunnmøre regionråd er samarbeidsorgan for kommunane Fjord, Giske, Haram, Hareid, Herøy, Sande, Stranda, 

Sula, Sykkylven, Ulstein, Vanylven, Volda, Vestnes, Ørsta og Ålesund. Selskapet skal bidra til at kommunane på 

Sunnmøre jobbar saman for å styrke regionen sin attraktivitet og konkurransekraft.  

Selskapet skal på vegne av deltakarkommunane vere ein aktiv pådrivar for å fremje regionen sine interesser 

overfor regionale, nasjonale og internasjonale mynde, og vere eit bindeledd mellom politikk, næringsliv og 

offentlege styringsorgan. Sunnmøre regionråd skal vektlegge partnarskap mellom kommunar og næringsliv. 

 

UTTALE FRÅ SUNNMØRE REGIONRÅD OM FRAMTIDA TIL HURTIGBÅTSAMBANDET 
HAMNSUND–STORE KALVØY–VALDERØYA–ÅLESUND 

 
Sunnmøre regionråd har i tidlegare uttaler bede om at fylkeskommunen prioriterer eit rutebåttilbod 
som bidreg til ein større og meir integrert arbeidsmarknadsregion på Sunnmøre. Hamsund - Store 
Kalvøy - Valderøya - Ålesund (rute 1149) er eitt av sambanda vi har vore klare på bør vere med i 
anbodskonkurransen om hurtigbåt.  
 
Sunnmøre regionråd vurderer sambandet som ein sentral del av hurtigbåtnettet på Sunnmøre og ber 
om vidareføring, eventuelt med justert kapasitet dersom dette kan gi meir kostnadseffektiv drift utan 
å redusere frekvens og tilgjenge på ein måte som svekkjer samfunnsnytta. 
 
Hurtigbåttilbodet bidreg til ein meir integrert arbeidsmarknadsregion rundt Ålesund. Det legg til rette 
for pendling mellom sentrale arbeidsplassar, utdanningsmiljø og næringslivsfunksjonar, og gir 
verksemder tilgang til relevant kompetanse frå heile regionen.  
 
Dette er i tråd med måla i PAKT (Plan for areal, klima og transport i Ålesundsregionen), som legg vekt 
på effektiv og berekraftig mobilitet på tvers av kommunestruktur og buområde. Alternativ med buss 
og bil vil gi betydeleg lengre reisetid, og svekkjer moglegheita til effektiv og berekraftig arbeids- og 
skulereising. 
 
Hurtigbåt er eit viktig supplement til landbasert transport, og medverkar til avlasting av kritiske 
flaskehalsar. Sunnmøre regionråd vil særleg understreke at ei nedlegging rammar mjuke trafikantar, 
eldre, ungdom og personar utan tilgang til bil. Desse gruppene mister eit tilgjengeleg, universelt 
utforma transportalternativ.  
 
Regionrådet meiner at fylkeskommunen må leggje fram ei grundig samfunnsmessig 
konsekvensanalyse før det vert fatta vedtak i saka. Ei slik vurdering bør inkludere effektar for 
arbeidsmarknad, kollektivtransport, busetjing, klima- og trafikkmål, og tilgjenge for sårbare 
trafikantgrupper. 

På denne bakgrunn ber Sunnmøre regionråd om at hurtigbåtsambandet Hamnsund–Store Kalvøy–
Valderøya–Ålesund (rute 1149) blir vidareført i komande periode, eventuelt med justert kapasitet 
dersom dette er formålstenleg. 
 
 
 
 
Med helsing 
  

Kenneth Langvatn  

styreleiar 

 

Sverre Øvrelid Steen 

dagleg leiar 

 


